La giuventetgna

Pensum:

· Fagei gruppas da quater.

· Legi la poesia da Flurin Camathias.

· Mintgin legia ina strofa e declara silsuenter als auters co el capescha quei ch’el ha legiu.

· Sche vus capis buc enzatgei saveis dumandar il scolast ni mirar el vocabulari.

· Fagei era adatg dalla rema dalla poesia.

· Tgei vers van en rema?

· Ein tut las strofas concepidas tuttina?

· Encuri metafras ella poesia. Nudei ellas sin in cedel.

Rimnei ussa en classa tut las metafras che vus haveis anflau ella poesia.

Tgi da vus sa declarar tgei che las metafras manegian? Il context ei in bien agid per eruir lur muntada. Rimnei las ideas.

Pensum:

· Mei puspei ellas gruppas.

· Mintga gruppa ha ussa il pensum da crear metafras.

· Vus saveis far quei mintgin dapersei ni ella gruppa.

· Fagei metafras dils suandonts plaids:

· l’affonza

· la tema

· la legria

· la natira

Cura che tut las gruppas han fatg lur metafras, san ellas presentar quellas alla classa.

Controllei sch’ins capescha tgei che vus manegeis cun vossa metafra ni sch’igl ei memia grev da capir.

L’affonza

Vus haveis ussa legiu ina poesia sur dalla giuventetgna.

Tgei savesses vus scriver sur dall’affonza?

Pensum:

· Mintgin da vus emprova da scriver ina strofa sur dall’affonza.

· Tgei ei stau bi ell’affonza?

· Tgei quitaus han ils affons?

· Tgei muments dall’affonza ein ils pli bials?

· Tgei activitads fan ins ell’affonza?

· Emprova da seregurdar dils pli bials muments da tia affonza.

· La strofa che vus fageis sto esser concepida tuttina sco quella da Flurin Camathias quei che pertucca il diember da vers e la rema.

· Empruei era da duvrar entginas metafras.

· Sche vus saveis buca nua entscheiver cun la poesia, fageis vus il meglier da rimnar tut ils cavazzins che vegnan endamen a vus sin in sboz.

· Silsuenter saveis vus far uorden cun ils cavazzins e mirar tgeinins ch’ein adattai per vossa strofa.

Cura che tut ils affons han scret ina strofa, san els preleger quella in a l’auter.

Controllei che la strofa hagi dretga rema.

Tgei strofas han plaschiu il meglier a vus?

Eligi las quater strofas che plaian il meglier a vus per silsuenter far ina poesia sco quella da Flurin Camathias.

La giuventetgna

Ti has aunc biars onns da tia giuventetgna avon tei.

Tgei giavischs has ti per quei temps?

Tgei lesses ti saver dir in di, cura che ti eis vegls, sur da tia giuventetgna?

Pensum:

· Ponderescha tgei plans che ti has per tiu futur e fai cavazzins.

· Co imagineschas ti tia giuventetgna?

· Tgei ein tes giavischs e tes siemis per quella fasa da tia veta?

· Tgei professiun fagesses ti bugen?

· Tgei hobis vegnas ti ad haver?

· Tgei viadis vul ti far? e.a.v.

Imaginescha ussa che ti hagies 60 onns e sesies en stiva cun tes biadis.

Tgei vul ti saver raquintar ad els?

· Scriva in cuort concept.

· Raquenta a tes biadis tgei che ti has fatg en tia giuventetgna.

· Raquenta dils bials muments sco era dils muments ch’ein buca stai aschi bials.

Silsuenter ein tes conscolars tes biadis. Prelegia ad els tiu concept sur da tia giuventetgna.

